
						위키문헌 ― 우리 모두의 도서관.

					

					


					
					
					이 페이지는 아직 교정을 보지 않았습니다
善導和尙臨終正念訣云知歸子致問於淨業和尙曰世

之大者莫越生死一息不來乃屬後世一念若錯便墮輪

廻小子累蒙開誨念佛往生之法其理雖明又恐病來死

至之時心識散亂仍慮家人或動正念忘失淨因伏望重

示歸徑之方俾脫沈淪之苦師曰奇哉斯問之要也凡人

臨命終時欲得往生淨土者須先準備不得怕死貪生常

自思念我現在之身多有衆苦不淨惡業種種交纒若得

捨此穢身卽得往生淨土受無量快樂見佛聞法離苦解

脫乃是稱意之事如脫臭獘之衣得着珍御之服放下身

心莫生貪着纔有病患莫論輕重便念無常一心待死須

囑家人看病人往來揖問人凡來我前但爲我念佛不得

